
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 17 ta’ Ottubru, 2024.

Numru : 21

Rikors numru 348/2020/1 JVC

Francesco Saverio Attard
V.

Noel Theuma

[I-Qorti:

1. Din hija sentenza dwar appell tal-konvenut Noel Theuma minn
sentenza moghtija mill-Prim’Awla tal-Qorti Civili nhar it-30 ta’ Mejju, 2023,
li biha lagghet it-talbiet tal-attur Francesco Saverio Attard, billi filwaqt li
sabet li I-konvenut Noel Theuma qieghed jghammar fil-fond bl-indirizz ta’
48, Ashapple, fi Triq i¢-Cezalpina, Birkirkara, minghajr I-ebda titlu fil-ligi,

ordnat sabiex dan johrog minn hemmhekk fi zmien xahrejn mill-jum li fih

is-sentenza tghaddi f'gudikat.

Dahla

2. B’rikors mahluf imressaq fis-26 ta’ Mejju, 2020, l-attur Francesco
Saverio Attard gal li huwa jikri I-fond bl-indirizz 48, Ashapple, fi Triq i¢-

Cezalpina, Birkirkara, minghand I-Awtorita tal-Artijiet.

3. Fisser li wara li I-konvenut Noel Theuma zzewweg lil bintu Sandra,
huwa kien hallieh jogghod flimkien maghha f'dak il-fond, b’dan illi huwa

ma tah I-ebda jeddijiet fuqu.

4. Stgarr li llum-il gurnata, bintu Sandra m’ghadhiex tghammar
hemmhekk, ghaliex iz-zwieg ta’ bejnha u bejn il-konvenut tfarrak, u
ilmenta li minkejja dan, il-konvenut baqa’ xorta wahda jghix hemm, anke
wara li interpellah sabiex johrog ’il barra, permezz tal-ittra uffi¢jali bin-

numru 2510/2019.

5. Issokta jghid li huwa wkoll sar jaf li I-konvenut sahansitra galeb |-
arloggi tas-servizzi tad-dawl u tal-ilma ghal fug ismu, minghajr il-kunsens
tieghu. Minhabba fhekk huwa nieda din il-kawza, li biha talab lill-Ewwel
Qorti sabiex:

«1. Tiddikjara li I-intimat qieghed jokkupa I-fond bin-numru 48, Ashapple,
Triq ic-Cezalpina, Birkirkara minghajr ebda titlu validu fil-ligi;

6.

2. Tawtorizza lir-rikorrenti jirriprendi I-pussess tal-fond 48, Ashapple, Triq
ic-Cezalpina, Birkirkara, u tordna lill-intimat sabiex jizgombra mill-fond u
jrodd il-pussess tal-fond lir-rikorrent, u dan fi Zzmien qasir u perentorju
prefiss minn din I-Onorabbli Qorti.

3. Tiddikjara lill-intimat responsabbli ghall-hlas tal-kontijiet tad-dawl u tal-
iima tal-fond 48, Ashapple, Triq i¢-Cezalpina, Birkirkara, u tordna u
tikkundanna lill-intimat ihallas il-kontijiet tad-dawl! u tal-ilma kollha sad-
data li r-rikorrent jinghata lura I-pussess effettiv tal-fond.

4. Tawtorizza lir-rikorrent minghayjr il-htiega tal-ebda intervent da parti tal-
intervent (sic!) i jittrasferixxi |-meters tad-dawl u I-ilma tal-fond 48,
Ashapple, Triq ic-Cezalpina, Birkirkara fuq ismu b’effett mid-data li jerga’
Jinghata I-pussess effettiv tal-istess fond;

Bl-ispejjez u bl-imghax kontra I-intimat inkluz tal-ittra uffi¢jali tal-4 ta’ Lulju
2019, li huwa minn issa ingunt ghas-subizzjoni.

B'rizerva ta’ kull azzjoni ulterjuri spettanti lir-rikorrenti fil-ligi.»

Bi twegiba mahlufa mressqa fil-15 ta’ Lulju, 2020, il-konvenut Noel

Theuma, wiegeb ghall-kawza billi qajjem dawn |-ec¢ezzjonijiet:

«1. Ir-rikorrent qabel xejn jehtieq igib prova illi huwa kien prezenti fMalta
u personalment ha I|-gurament fil-mument illi huwa ressaq ir-rikors
guramentat, partikolarment meqjus illi I-intimat huwa informat illi r-
rikorrent jghix abitwalment barra minn xtutna u li fis-26 ta’ Mejju 2020,
fid-data tat-tressiq tal-kawza, il-konfini Maltin kienu ghadhom maghluqa
b’intervent legislattiv permezz tal-Avviz Legali 92 tal-2020, u ligijiet ohra;

2. L-ewwel, it-tieni u r-raba’ talba ma jistghux jintlaqghu - dan ghaliex I-
esponent intimat gieghed jokkupa I-fond de quo bi tkomplija ta’ ftehim li
hemm bejnu u bejn ir-rikorrent, liema fond huwa misluf lilu biex juzah u
Jghix fih mal-ulied, gratwitament u ghal hajtu kollha, b’dana ghalhekk,
huwa qieghed jokkupah taht titlu validu u rikonoxxut mil-ligi, u b’hekk
ukoll, ma hemmx raguni valida ghall-izgumbrament;

3. lt-tieni talba tar-rikorrent hija inakkoljibbli ghaliex galadarba gie
premess illi I-kontijiet jghajtu lill-intimat esponent apparti |-fatt illi r-
responsabbilta tal-hlas hija evidenti minn dan il-fatt nniffsu, hija biss is-
socjeta ARMS Limited (u mhux ukoll ir-rikorrent) illi ghandha I-interess
guridiku titlob il-kundanna ta’ kwalunkwe pendenza maghha;

4. Mill-bqija, it-talbiet rikorrenti huma infondanti fil-fatt u fid-dritt.

Bl-ispejjez kontra I-attur, inkluz tal-ittra gudizzjarja numru 3245/18.»

7. L-ewwel eccezzjoni tal-konvenut Noel Theuma giet irtirata mill-

avukat tieghu waqt is-seduta li nzammet fil-15 ta’ Lulju, 2020.

8. B’sentenza moghtija fit-30 ta’ Mejju, 2023, I-Ewwel Qorti gqatghet
din il-kawza billi filwaqt li ¢ahdet it-tielet talba tal-attur ghar-ragunijiet li
tgajmu mill-konvenut fit-tielet ec¢ezzjoni, laqghet il-bgija tat-talbiet u fid-
dawl ta’ dan: (i) iddikjarat li I-konvenut Noel Theuma gieghed jghammar
gewwa I-fond inkwistjoni minghajr ebda titlu siewi fil-ligi; (ii) ordnat lill-
istess Noel Theuma sabiex jizgombra mill-fond inkwistjoni fi zmien
xahrejn mill-jum li fih is-sentenza tghaddi f'gudikat, kif ukoll ordnatlu jrodd
lura I-pussess tal-fond lill-attur Francesco Saverio Attard; (iii) zammet lill-
konvenut Noel Theuma responsabbli ghall-hlas tal-kontijiet tad-dawl u tal-
ilma tal-fond inkwistjoni, u kkundannatu sabiex ihallas dawk I-istess
kontijiet sakemm il-pussess tal-fond jerga’ jghaddi fidejn [-attur
Francesco Saverio Attard; u (iv) fl-ahhar nett, ikkundannat lill-konvenut

Noel Theuma sabiex ihallas I-ispejjez kollha tal-kawza

9. L-Ewwel Qorti wasslet ghal din id-decizjoni fuq is-sahha ta’ bosta
konsiderazzjonijiet, fosthom dawk li §ejjin:
«Allegat titlu tal-intimat:-
lli mill-provi mressqga fl-atti ma hemm I-ebda dubju li I-kirja tal-fond
inkwistjoni ssejjah lir-rikorrent Francesco Saverio Attard u mhux lill-
intimat (ara |-ftehim ta’ kera esibit a fol. 29 et. seq. tal-process datata 8

ta’ Jannar, 1976). Ghalhekk jirrizulta li huwa r-rikorrent il-kerrej
rikonoxxut tal-fond mill-Awtoritajiet koncernati, huwa ghalhekk ir-

rikorrent li ghandu titlu fuq I-istess fond u mhux l-intimat.

llli da parti tieghu I-intimat jec¢epixxi titlu ta’ kommodat ghaliex isostni li
kien hemm ftehim bejnu u bejn ir-rikorrent li jghix fil-fond inkwistjoni ghal
hajtu kollha b’mod gratwitu.

llli I-kuntratt tal-kommodat, jew kif ukoll maghruf self ghall-uzu, huwa
regolat bl-Artikolu 1824 et. seq. tal-Kodiéi Civili (Kapitolu 16 tal-Ligijiet ta’
Malta). L-Artikolu 1824 jiddefinixxi x’inhu I-kuntratt tal-kommodat u jagra
kif isegwi:

«ll-kommodat jew self ghall-uzu hu kuntratt li bih wahda mill-partijiet
tikkunsinna haga lill-parti I-ohra, sabiex din tingeda biha, bla Alas, ghal
Zmien jew ghal uzu determinat, bl-obbligu ta’ dak li jirceviha Ii jrodd il-
haga nfisha.»

Minn dan l-artikolu jirrizulta li I-kommodat huwa kuntratt li bih wahda mill-
partijiet tikkunsinna haga lill-parti I-ohra sabiex din tinqeda biha bla hilas,
ghal Zmien jew uzu determinat, bl-obbligu fuq dak li r¢eviha Ii jrodd il-
haga nfisha.

llli mill-atti jirriulta li r-rikorrent u bintu Sandra Theuma mart l-intimat,
jagblu bejniethom u jikkorroboraw lil xulxin dwar x’kien effettivament il-
ftehim bejn ir-rikorrent, I-intimat u I-istess Sandra Theuma. Jirrizulta li
dan il-ftehim kien li bint ir-rikorrent Sandra Theuma (ghaliex ukoll
inqabdet tqila u zzewget ta’ malajr) flimkien mal-intimat jidhlu jghixu fir-
residenza tar-rikorrent ghal Zmien qasir sakemm isibu post alternattiv
fejn jghixu. Fil-fatt fl-affidavit taghha a fol. 54 Sandra Theuma tixhed:

«8. llli missieri kien qabel maghna izda mill-ewwel qalilna li ahna stajna
nibqghu mieghu biss ghal ftit taz-zmien sakemm insibu post iehor fejn
immorru nghixu;

9. llli ahna qatt ma ffirmajna l-ebda ftehim ma’ missieri u konna qed
nghixu mieghu biss ghax kellu pjacir bina.»

Min-naha I-ohra Noel Theuma jipprova jaghti x’jithem li I-ftehim bejnu u
r-rikorrent kien li hu jghix fil-fond inkwistjoni ghal hajtu. Dan huwa mi¢hud
mir-rikorrent u bintu. 1l-Qorti nnotat i I-intimat fix-xhieda tieghu fl-atti
ngabad diversi drabi ma jixhidx il-verita perezempju fejn huwa xehed li I-
fond inkwistjoni r-rikorrent tahulu fi stat gebel u saqaf meta hareg
evidenti li dan ma kienx minnu ghaliex il-fond kien ir-residenza tar-
rikorrent ghal diversi snin u fih ghexu martu u trabbew uliedu ghalhekk

certament ma setax kien fi stat gebel u saqaf meta ghaddih lill-intimat.

L-intimat xehed ukoll li kien ir-rikorrent li mar mieghu biex jaqleb is-
servizzi tad-dawl u |-iima meta dan huwa kontradett sahansitra minn
martu. In vista tal-inkonsistenzi da parti tal-intimat il-Qorti tqis li I-verzjoni
I-aktar veritiera fil-kaz odjern hija dik tar-rikorrent u bintu. Fil-fatt jirrizulta
li fiz-zmien li sehh il-ftehim biex bint ir-rikorrent u I-intimat jidhlu jghixu fil-

fond kien l-istess Zmien li r-rikorrent kien jahdem gewwa I-Ingilterra allura
kien jaghmel sens li jaccetta li jaghmlu uzu mill-fond sakemm huwa kien
gieghed xoghol barra minn Malta. Difficilment izda din il-Qorti tista’
temmen il-verzjoni tal-intimat li r-rikorrent qabad u accetta li jirrinunzja
kompletament ghall-kirja u d-dritt tieghu li jghixu fil-fond ghal dejjem u
jaccetta li dan jghaddi ghand l-intimat u bintu ghal dejjem, wisq ingas
temmen li dan il-ffehim kellu jibqa’ applikabbli anki fil-mument li bintu ma
tibqax tghix mal-intimat fl-istess fond.

llli ghaldaqgstant in vista tal-konsiderazzjonijiet suesposti |-Qorti tqis li
anki jekk ghall-grazzja tal-argument verament kien hemm ftehim ta’
kommodat bejn il-partijiet dan kien ghal zmien definit u ¢joe kif deskritt
mir-rikorrent u bintu «ghal ftit taz-zmien sakemm insibu post iehor fejn
immorru nghixu.» Certament issa li ghaddew 27 sena minn meta sehh
dan il-ftehim Zgur li dan jikkwalifika ghal ferm oltre minn «ftit taz-zmienx
u kwalunkwe ftehim bejn il-partijiet anki jekk meqjus bhala kommodat
illum skada. Jirrizulta ghalhekk il din il-Qorti li I-intimat ged jirrisjedi fil-
fond inkwistjoni minghajr ebda titlu validu fil-ligi u I-Qorti ser tghaddi
sabiex tilga’ I-ewwel u t-tieni talbiet tar-rikorrent.

i dwar l-iskuza Ii Il-intimat igib bl-ulied (neputijiet tar-rikorrent) Ii
ghadhom jghixu fil-fond, il-Qorti tgis li dan mhux argument legali, se mai
ir-rikorrent bhala I-kerrej rikonoxxut ghandu I-jedd li fir-residenza tieghu

jzomm mieghu lil min irid u ghalhekk kellu kull dritt li I-kawza odjerna
jintavolaha biss fil-konfront tal-intimat Noel Theuma.»

10. ll-konvenut Noel Theuma appella minn din is-sentenza b’rikors tat-
30 ta’ Gunju, 2023, u hemmhekk huwa talab lil din il-Qorti tal-Appell
sabiex thiddel is-sentenza appellata billi tichad I-ewwel u t-tieni talbiet tal-
attur, u minflok tilga’ t-tieni u r-raba’ e¢c¢ezzjonijiet tieghu, bl-ispejjez

kollha kontra I-attur appellat.

11. Bi twegiba mressqa fit-3 ta’ Ottubru, 2023, I-attur appellat
Francesco Saverio Attard wiegeb ghall-appell tal-konvenut Noel Theuma
billi ressaq ir-ragunijiet tieghu ghalfejn dan |-appell ghandu jigi mi¢hud. L-
appellat talab ukoll lill-Qorti sabiex tikkundanna lill-konvenut ihallas I-

ispejjez ta’ din il-pro¢edura ghal darbtejn ghaliex gieghed iqis li dan I-

appell tressaq fil-vojt u b’inkejja.

12. IlI-Qorti, wara Ili rat dak kollu li hemm fl-atti tal-kawza, tqis i
m’hemmx il-htiega li tgieghed dan Il-appell ghas-smigh, u b’hekk sejra
tghaddi minnufih ghas-sentenza b’rihet I-Artikolu 152(5) tal-Kodici ta’

Organizzazzjoni u Proé¢edura Civili.

Konsiderazzjonijiet:

13. Kif anke jixhdu t-talbiet finali tar-rikors, I-appell tal-konvenut Noel
Theuma jdur kollu kemm hu madwar il-pretensjoni tieghu li huwa jgawdi

minn jedd ta’ kommodat fuq il-fond mertu ta’ din il-kawza.

14.  Tul ir-rikors tal-appell, Noel Theuma gieghed iressaq sensiela ta’
argumenti sabiex ifisser ghalfejn mill-gabra shiha tal-provi, I-Ewwel Qorti
kellu jirrizultalha li I-attur Francesco Saverio Attard, kien tabilhaqq silfu I-
fond inkwistjoni b’titlu ta’ kommodat, u dan bil-ghan li jghix fih tul hajtu
kollha, flimkien ma’ wliedu — li jigu wkoll in-neputijiet tal-istess attur

appellat.

15. L-appellant jitlaq billi jirreferi ghall-kuntest storiku u familjari li fih |-
attur appellat kien ghaddielu I-pussess tal-fond inkwistjoni, flimkien ma’

martu Sandra Theuma, li tigi bint |-attur. Ifisser li I-ftehim ta’ bejn il-partijiet

tnissel fkuntest familjari, li fih, martu Sandra ngabdet tqgila bl-ewwel wild
taghhom. Jghid li ghalhekk, fil-verita, I-attur Francesco Saverio Attard
kien silfu I-fond inkwistjoni bil-ghan li huwa jrabbi familja flimkien ma’

Sandra gewwa dik id-dar, li kellha tkun id-dar unika u ewlenija taghhom.

16. F’dan il-kuntest, |-appellant jikkritika I-konsiderazzjoni tal-Ewwel
Qorti li ma kienx jaghmel sens ghal Francesco Saverio Attard li jac¢etta
lil bintu u lir-ragel taghha sabiex jibqghu jghammru gewwa I-fond
inkwistjoni anke meta huwa ma jibgax jahdem gewwa I-Ingilterra.
Jirraguna li I-fatt innfisu li Francesco Saverio Attard dam jahdem I-
Ingilterra mis-sena 1994 sas-sena 2020, jixhed kif I-attur appellat gatt ma
kellu I-hsieb, li hekk kif jirritorna lura lejn Malta, huwa kien sejjer jiehu lura
I-pussess tal-fond inkwistjoni lil bintu, Zzewgha u sahansitra lin-neputijiet

tieghu.

17. Jirraguna wkoll li dan it-tul ta’ zmien, li matulu baga’ jghammar fil-
fond inkwistjoni, ixejjen il-verzjoni ta’ martu Sandra, li missierha, jigifieri I-
attur Francesco Saverio Attard, kien tahom il-post b’self ghal ftit taz-

zmien biss sakemm idabbru rashom.

18. L-appellant jissokta billi jilmenta li I-Ewwel Qorti lanqas ma setghet
tqis li ma kienx verosimili li I-ftehim ta’ bejnu u bejn l-attur kellu jibga’

jghodd anke fil-mument li bint |-attur ma tibgax tghix aktar mieghu f'dik id-

dar. Jishaq li minn imkien mill-atti tal-kawza ma johrog li I-attur Francesco
Saverio Attard gatt impona fuqu jew fug martu, xi kundizzjoni fis-sens, li
huma setghu jibqghu jghixu fil-fond inkwistjoni, sakemm jibqghu

frelazzjoni u jghammru flimkien taht I-istess saqatf.

19. 1zid li l-istess ragunament tal-Ewwel Qorti huwa anke hazin ghaliex
fMalta langas ma hawn xi ligi li tghid li jekk mizzewweg jabbanduna d-
dar matrimonjali, mela allura I-parti [-ohra fi zwieg titlef il-jeddijiet li jkollha
fuq il-fond matrimonjali, u dan sahansitra gabel ma tintemm il-kawza ta’
separazzjoni. Jaghti ghalhekk x’jinftiechem |i huwa ghandu jedd li jibga’
jghix fil-fond inkwistjoni, almenu sakemm tingata’ I-kawza ta’ separazzjoni

personali ta’ bejnu u martu Sandra Theuma.

20. L-appellant jixnet imbaghad harstu lejn dawk il-konsiderazzjonijiet
li bihom I-Ewwel Qorti fissret ghalfejn huwa ma kienx xi xhud li hija setghet
tistrieh wisq fuq kliemu. B'mod partikolari, jilmenta li I-Ewwel Qorti ma
kellhiex tikkonkludi li huwa kien gieghed jigdeb meta semma Ii I-attur
appellat ghaddielu I-fond «fi stat ta’ gebel u saqaf», jew inkella meta
xehed li huwa kien mar flimkien mal-istess attur appellat biex galeb ir-

registrazzjoni tal-arloggi tad-dawl u I-ilma ghal fuq ismu.

21. Dwar ix-xhieda tieghu li l-attur appellat kien ghaddielu I-fond

inkwistjoni «fi stat ta’ gebel u saqaf», il-konvenut appellant jirreferi ghax-

xhieda ta’ hutu, li t-tnejn li huma kkonfermaw kif huwa tassew ghamel
ghadd gmielhom ta’ xoghlijiet, bhal perezempiju: tibdil tal-madum, kcina,
kamra tal-banju u kamra tas-sodda. Jghid li dawn ix-xoghlijiet kollha juru
kif meta’ gie fidejh, il-fond inkwistjoni ma kienx fi stat li seta’ jilga’ fih
familja, u li ghalhekk kien tabilhaqq fi stat li jixbah aktar lil dak ta’ gebel u
sagaf. Jargumenta wkoll li I-Ewwel Qorti mank biss tat kas li langas
m’hemm xi provi fl-atti li juru jekk il-fond inkwistjoni kienx fi stat abitabbli

fi zmien li l-attur waqaf jghix fih fis-sena 1994.

22. Safejnimbaghad ghandha x’tagsam mal-kwistjoni dwar jekk |-attur
kienx tabilhagg mar mieghu biex jagleb is-servizzi tad-dawl u tal-ilma fuq
ismu, l-appellant jargumenta li I-Ewwel Qorti langas ma setghet
tikkonkludi li huwa kien qgieghed jigdeb ghas-sempli¢i raguni li martu
Sandra tat verzjoni differenti minn tieghu. Ifakkar li huwa jinsab ghaddej
ftagbida legali ma’ martu fil-Qorti tal-Familja, u ghalhekk jishaq, li I-Ewwel
Qorti ma setghetx ragonevolment tistenna lil martu Sandra ssostni |-

verzjoni tieghu.

23. Bil-ghan li jkompli jfisser ghalfejn il-konkluzjoni tal-Ewwel Qorti
mhijiex tajba, I-appellant jaghti xi ezempiji li fi kliemu juru kif fxi drabi, il-
verzjoni tal-attur langas ma tagbel ma’ dik ta’ bintu stess, u fid-dawl ta’
dan, jilmenta li |-Ewwel Qorti naqgset milli tiehu qies ta’ dawk I-

inkonsistenzi.

24. Bhala ezempju, l-appellant jirreferi ghall-mod ta’ kif Francesco
Saverio Attard ipprova jghatti kemm jista’ jkun il-fatt li waqt li kien qieghed
jghix gewwa I-Ingilterra huwa kien mizzewweg u mhux semplicement
poggut ma’ siehba. Ifisser li r-rilevanza ta’ dan tinsab fil-fatt li la huwa
kellu I-hajja tieghu gewwa I-Ingilterra, mela allura kien jaghmel sens li
jaghtih il-jedd sabiex jghix fil-fond inkwistjoni ghal dejjem. Jghid li I-attur
appellat, fl-ebda waqt ma semma Ii kellu xi pjan li jerga’ jbiddel id-
domicilju tieghu ghal gewwa Malta, u jilmenta li I-Ewwel Qorti nagset milli
tapprezza I-forma mentis ta’ Attard, fil-hin li fih sar il-ftehim inkwistjoni, u
dan specjalment, fil-kuntest tal-hajja li Francesco Saverio Attard kien

gieghed jghix f'dak iz-zmien.

25. Diskrepanzi ohra, li skont l-appellant hargu mix-xhieda ta’
Francesco Saverio Attard huma mbaghad dwar il-hlas tal-kera. Ifakkar kif
filwaqgt li min-naha ’l wahda, |-attur xehed li huwa kien jghaddi I-flus lil
bintu sabiex thallas il-kera tal-fond inkwistjoni kull xahrejn, madankollu |-
istess attur stqarr li I-kirja tithallas kull tliet xhur. Fid-dawl ta’ dan, |-
appellant jirraguna li ma jaghmel |-ebda sens Ii |-appellat kien jghaddi I-
kirja sitt darbiet fsena meta fil-verita kienet dovuta biss erba’ darbiet
f'sena. 1zid li anke waqt il-kontroezami, I-attur appellat wera li |-verzjoni
tieghu kienet ’il boghod mis-sewwa, u dan billi langas biss ma kien kapaci

jghid kemm kien jibghat flus lil bintu ghall-hlas tal-kera.

26. Jinsisti li mill-banda 'l ohra huwa rnexxilu jipprova li kien hu li jhallas
il-kera tal-fond inkwistjoni. Ifisser li dan il-fatt huwa msahhah bl-ircevuti li
ghandu fil-pussess tieghu u jargumenta li huwa ma seta’ qatt kellu dawk
I-ricevuti fidejh li kieku ma kienx huwa stess li kien gieghed ihallas il-kirja
lill-Awtorita tal-Artijiet, li tigi s-sid tad-dar inkwistjoni. L-appellant jirreferi
wkoll ghax-xhieda tar-rapprezentant tal-Awtorita tal-Artijiet, li fisser kif
indipendentement minn min ihallas il-kirja, l-iréevuti dejjem johorgu fuq il-
kerrej maghruf. Jargumenta ghalhekk li |-fatt wahdu li dawk l-irevuti
huma mahruga fisem I-attur appellat u mhux fug ismu, ma jwaqqgghux il-

verzjoni tieghu li huwa kien qgieghed ihallas ghall-kirja.

27. L-appellant jaghlaq ir-rikors tal-appell tieghu billi fl-ahhar nett
jirreferi ghall-konsiderazzjoni tal-Ewwel Qorti li jekk kien hemm xi ftehim
bejn il-partijiet dan seta’ kien biss ghal ftit taz-zmien u mhux ghal dejjem

bhalma gieghed jargumenta hu.

28. Huwa jikkritika dan ir-ragunament billi jargumenta li kieku I-affarijiet
kienu bhalma dehrilha |I-Ewwel Qorti, l-attur appellat ma kienx sejjer
joqghod jistenna sas-sena 2019 sabiex jitolbu jiltlag il barra mill-fond
inkwistjoni. Jilmenta li I-Ewwel Qorti nagset milli tapprezza dan kollu u
jinsisti li hlief ghall-ittra uffi¢jali li huwa r¢ieva minghand l-attur fis-sena
2019, ma hemm I-ebda prova ohra fl-atti li turi kif I-attur kien f'xi drabi ohra
talbu biex johrog il barra mill-fond inkwistjoni, jew minn tal-inqas heggeg

lilu jew inkella lil martu sabiex isibu post iehor fejn jogoghdu. Ghall-

appellant dan kollu jikkorrobora I-verzjoni tieghu li I-kommodat kien

tabilhaqq «ghal dejjem.»

29. II-Qorti wara li gieset I-ilmenti kollha tal-appellant, fid-dawl ta’ dak
kollu li hemm fl-atti tal-kawza, jidhrilha li dan l-appell ma jistax ikun ta’

fejda ghal Noel Theuma.

30. Qabel ma tfisser kif u ghalfejn gieghda tasal ghal din il-konkluzjoni,
huwa xieraq li jitfakkar kif kawzi bhal dawn il-Qorti ghandha dejjem titlaq
mill-punt li hija ma tistax tassumi li min jislef kellu |-hsieb li jaghti lil
haddiehor dritt prattikament perpetwu fug hwejgu u bla kumpens (ara
Sonia Drew v Mario Grogan moghtija mill-Qorti tal-Appell fit-22 ta’

Gunju, 2023).

31. Huwa ghalhekk princ¢ipju maghruf sewwa fil-gurisprudenza, li I-
prezunzjoni iuris tantum ghandha tkun illi I-ftehim ta’ bejn il-partijiet kien
x'aktarx wiehed ta’ prekarju milli dak ta’ kommodat (ara Helen Zammit v.
Joseph Muscat moghtija mill-Qorti tal-Appell fit-18 ta’ Jannar, 2024).
Dan jghodd aktar u aktar, meta I-ftehim inkwistjoni jsir fkuntest ta’ rabtiet
familjari, li fihom infushom huma megjusa li jigbdu maghhom prezunzjoni
gawwija ta’ tolleranza (ara Pawlu Bezzina et v. Charles Vassallo

moghtija mill-Qorti tal-Appell fil-11 ta’ Mejju, 2015).

32. ll-prezunzjoni li ghadha kif tissemma ggib maghha I-konsegwenza,

li kull min jallega li gieghed izomm fond b’titlu ta’ kommodat, huwa
mistenni li jressaq provi konvincenti u tajbin bizzejjed sabiex jipprova dak
it-titlu. Ifisser ghalhekk li minkejja I-ezistenza ta’ titlu ta’ kommodat tista’
tigi ppruvata anke fin-nugqgas ta’ ftehim bil-kitba, mill-banda I-ohra,

wiehed ma jistax jistrieh fuq semplici allegazzjonijiet jew kongetturi.

33. Minn dan kollu jitnissel ukoll il-prin¢ipju, li fkaz ta’ dubju, il-Qorti
ghandha xxaqgleb lejn il-fehma li l-okkupazzjoni tkun wahda ta’ sura
prekarja u mhux imnissla minn ftehim ta’ kommodat (ara Chris Zammit
v. Jacqueline Saliba moghtija mill-Qorti tal-Appell fit-3 ta’ Settembru,

2024).

34. Wara kollox, dan huwa wkoll mirja tal-principju baziku li nsibu fl-
Artikolu 1009 tal-Kodiéi Civili, li jitlob kif fkaz ta’ dubju, il-ftehim ghandu
jitfisser b’tali mod li huwa lanqas gravuz ghall-obbligat (ara f'dan is-sens
Jude Thaddeus sive Teddy Rapa noe v. Francesco sive Frank Rapa

noe moghtija mill-Qorti tal-Appell fis-26 ta’ Mejju, 2006).

35. B’dan kollu fmohhha, il-Qorti jidhrilha, li f'dan il-kaz, I-appellant ma
rnexxilux isostni t-tieni ec¢ezzjoni tieghu bi provi konvinéenti li b’xi mod
jew iehor setghu jwasslu lill-Ewwel Qorti ghal konkluzjoni differenti milli

waslet ghaliha.

36. Jibda billi jinghad Ii ghalkemm matul ir-rikors tal-appell, I-appellant

gieghed jinsisti li huwa rnexxilu jipprova dak li qal fit-tieni ec¢ezzjoni
tieghu, u sewwasew Ii l-attur Francesco Saverio Attard sellfu I-fond
inkwistjoni «biex juzah u jghix fih mal-ulied, gratwitament u ghal hajtu
kollha», fil-verita langas biss huwa stess ma kellu I-hila i jixhed dwar dak

[-istess ftehim.

37. Fdin il-kawza, l-appellant xehed darbtejn: darba bil-mezz ta’
affidavit (ara Dok NT1, fpagni 97 u 98 tal-atti tal-kawza), u darb’ohra fil-
kontroezami li sarlu fis-seduta tal-24 ta’ Jannar, 2023 (fpagni 158 sa 166
tal-atti tal-kawza). Kemm fil-kaz tal-ewwel, kif ukoll fdak tat-tieni, I-
appellant nagas ghalkollox milli mgar isemmi li |-attur kien sellfu I-fond

inkwistjoni sabiex jghix fih tul hajtu kollha flimkien ma’ wliedu.

38. Mod ienhor, fl-affidavit tieghu l-appellant ta x’jinftiehem li I-ftehim
mal-attur Francesco Saverio Attard, kien li huwa u martu kellhom jidhlu
fil-post inkwistjoni ghar-raguni li, «jekk il-post ma kienx ikun abitat, il-
Housing Authority kienet tohodulu» (silta mehuda mit-tieni paragrafu tal-
affidavit tal-konvenut appellant fpagna 97 tal-atti tal-kawza). Hekk ukoll
fil-kontroezami, |-appellant stqarr li: «Frankie ried jahrab minn hawn
Malta. Tani ¢-Cavetta, kien qalilna hudu ¢-cavetta [...] intom flok jehduha
[-Housing» (silta mehuda mill-kontroezami tal-konvenut appellant fpagna

135 tal-atti tal-kawza).

39. Jekk Noel Theuma stess naqgas li jixhed dwar il-ftehim li allega li

hemm bejnu u bejn l-appellat, kif allura gieghed jippretendi li |-Ewwel

Qorti kellha tikkonkludi favur I-ezistenza ta’ dak il-ftehim?

40. Bilkemm ghandu ghalfejn jinghad li I-appellant kien marbut i
jressaq l-ahjar prova sabiex isostni dak li allega fit-tieni e¢¢ezzjoni (ara I-
Artikolu 559 tal-Kodiéi Civili). Fin-nuggas ta’ ftehim bil-miktub bejn il-
partijiet, I-ahjar prova fi¢-Cirkostanzi kellha minn tal-ingas tkun ix-xhieda
tal-appellant, u ghaldagstant, fin-nuqgas ta’ prova diretta tal-ftehim
allegat minnu, I-Ewwel Qorti zgur li ma setghetx tilga’ I-e¢¢ezzjoni tieghu

fuq is-sahha tar-ragunijiet li gieghed jaghti fir-rikors tal-appell.

41. Ghalkemm dan huwa bizzejjed biex is-sentenza appellata tibqa’ kif
inhi, fkull kaz, din il-Qorti ma tarax kif tista’ tlum lill-Ewwel Qorti li dehrilha

li I-appellant mhuwiex xi xhud li tant setghet tistrieh fuq kellmtu.

42. Dwar dan, l-appellant ma tantx ghandu fejn idur sa fejn ghandha
x’tagsam max-xhieda li ghogbu jaghti fl-affidavit, u sewwasew f'dik il-parti
fejn gal li meta nghata I-pussess tal-fond «dak iz-zmien I-istat tieghu kien

ghadu ta’ gebel u saqaf» (ara Dok NT fpagna 97 tal-atti tal-kawza).

43. Fis-sewwa, it-terminu «gebel u saqaf» ifisser li |-proprjeta tkun
ghadha gharwiena minn kollox, u kulma jkun fiha huwa biss I-istruttura
tal-binja. Kif galet sewwa |-Ewwel Qorti, f'dan il-kaz huwa prattikament

impossibbli li fis-sena 1996, il-fond inkwistjoni kien ghadu fi stat ta’ gebel

u sagaf, u dan billi fis-snin ta’ qabel I-istess fond kien okkupat mill-appellat
flimkien ma’ familtu. Wara kollox, anke oht I-appellant stess ikkonfermat
dan (ara f'dan is-sens ix-xhieda ta’ Joanne Sasha, fpagna 152 tal-atti tal-
kawza), u ghalhekk, il-fatt innifsu li I-fond kien diga uzat bhala residenza
jeskludi ghalkollox, li meta ghadda fidejn I-appellant, dan kien ghadu fi

stat ta’ gebel u saqgaf.

44.  Fuq kollox, ghalkemm I-appellant kellu ¢-¢ans jikkoregi dak li qal fl-
affidavit, haga tal-ghageb, huwa m’ghamilx hekk, u minflok, fil-
kontroezami baga’ jinsisti li «[d]an jiena kulma hadtha id-dar gebel u
saqgaf» (ara I-kontroezami ta’ Noel Theuma fpagna 164 u 165 tal-atti tal-

kawza).

45. Sa fejn imbaghad ghandha x’tagsam mal-kwistjoni dwar il-glib tar-
registrazzjoni tas-servizzi tad-dawl u tal-ilma ghal fuq isem l-appellant,
din il-Qorti rat li hawnhekk, I-inkonsistenzi fix-xhieda ta’ Noel Theuma,

imorru sahansitra lil hemm minn dawk li osservat I-Ewwel Qorti.

46. Perezempju, minkejja li fil-kontroezami, il-konvenut appellant baqa’
jinsisti li huwa kien mar flimkien mal-attur fl-uffi¢ini tad-dipartiment
koncernat sabiex jagleb dawk is-servizzi fuq ismu, fl-istess waqt, I-
appellant zelqitlu li dan kollu sehh fi zmien li fih I-appellat ried jitlaqg minn
Malta (ara I-kontroezami ta’ Noel Theuma fpagna 159 tal-atti tal-kawza).

Mix-xhieda tar-rapprezentant tal-kumpanija Automated Revenue

Management Services Limited (ARMS), jirrizulta perd li dan ma setax
kien il-kaz, ghaliex is-servizzi tad-dawl u tal-ilma nqalbu fuq isem I-
appellant fis-26 ta’ Settembru, 1997 — u dan proprju fi zmien, li skont I-
appellant stess, |-attur appellat kien diga gieghed jghix u jahdem gewwa
I-Ingilterra (ara x-xhieda ta’ Reuben Bonnici fpagna 88 tal-atti tal-kawza,
kif ukoll l-istqarrija tal-appellant fparagrafu 7 tar-rikors tal-appell li fiha

nghad li I-appellat «mar jghix I-Ingilterra fis-sena 1995.»

47. Dan ukoll biex ma jissemmix il-fatt, kif filwaqt li min-naha 'l wahda
l-appellant gal li l-attur kien iffirmalu I-karti biex ikun jista’ jdawwar is-
servizzi fuq ismu (ara |-affidavit tal-appellant fpagna 97 tal-atti tal-kawza),
min-naha’l ohra, ir-rapprezentant tal-ARMS xehed li f'dan il-kaz «formola
tat-trasferiment ma kienx hemmn»! (erga’ ara x-xhieda ta’ Reuben Bonnici

fpagni 88 u 89 tal-atti tal-kawza).

48. Mhux ta’ b’xejn ghalhekk li I-Ewwel Qorti uzat kliem iebes fil-
konfront tal-konvenut u qalet li huwa «ngabad diversi drabi ma jixhidx il-

verita.»

49. Lanqgas ma jista’ jkun ta’ wens ghall-appellant il-fatt li I-attur kien
mizzewweg |-Ingilterra, jew inkella li kien hu u mhux I-attur appellat li
allegatament kien u ghadu jhallas il-kirja tal-fond inkwistjoni lill-Awtorita

tal-Artijiet.

50. Fil-fehma tal-Qorti, il-fatt wahdu li l-attur appellat kien mizzewweg
I-Ingilterra ma jbiddel xejn, u dan ghaliex, minbarra li I-appellant ma
ressaq |-ebda prova li I-attur kien diga mizzewweg meta hallieh jidhol
jghix fil-fond inkwistjoni, fkull kaz, il-fatt wahdu i Attard izzewweg fl-
Ingilterra u kien jogqghod ma’ martu waqt li kien qgieghed jahdem
hemmhekk, ma jfissirx li dan biddel id-domicilju tieghu minn Malta ghall-
Ingilterra u li fmohhu ma kellux il-hsieb li jerga’ jigi jghix fMalta. Li kieku
l-affarijiet kienu hekk, |-attur x’aktarx ma kienx sejjer ihoss il-htiega li

jzomm fuq ismu I-kirja tal-fond inkwistjoni.

51. Fuq kollox, anke l-appellant stess ta’ x’jinftiechem li Francesco
Saverio Attard kien baqaghlu rabtiet b’sahhithom ma’ Malta. Kemm hu
hekk, huwa stqarr li:

«sakemm jien u Sandra konna ghadna flimkien, |-attur kien jigi
regolarment ghandi. Ghamel Zmien fejn anke kien spi¢¢a joqghod
ghandna peress li kien ghamel operazzjoni f'saqajh» (silta mehuda mill-
affidavit tal-appellant fpagna 97 tal-atti tal-kawza).

52. Safejn imbaghad ghandhom x’jagsmu mal-insistenzi tal-appellant,
li kien hu u mhux Francesco Saverio Attard li kien u ghadu jhallas il-kirja
tal-fond inkwistjoni lill-Awtorita tal-Artijiet, il-Qorti jidhrilha li b’dan I-
argument, il-konvenut appellant ma huwa jghin xejn fil-pozizzjoni tieghu
dwar it-titlu ta’ kommodat, anzi gieghed ironikament ikompli jgib aktar il-

gebla fug sagajh.

53. Kif tixhed anke d-definizzjoni ta’ kommodat fl-Artikolu 1824 tal-

Kodici Civili, wiehed mill-karattri essenzjali ghall-ezistenza ta
kommodat hija |-gratuwita tal-uzu, u minhabba fhekk inghad kemm-il
darba li I-hlas ghall-uzu ta’ fond, sakemm mhuwiex xi kumpens nominali,
jeskludi ghalkollox il-kommodat (ara Maria Assunta Cassar et v. Albert
Connell et moghtija mill-Qorti tal-Appell, Sede Inferjuri fis-7 ta’ Lulju,
2003 u Chris Zammit v. Jacqueline Saliba moghtija mill-Qorti tal-Appell

fit-3 ta’ Settembru, 2024).

54. Fil-fehma tal-Qorti, il-hlas ta’ kirja kull tliet xhur ma jistax jitqies li
jaqa’ fil-kategorija ta’ «kumpens nominali» u ghalhekk I-istqarrija tal-
konvenut appellant li huwa kien u ghadu jhallas il-krija tal-fond inkwistjoni
minn butu, hija raguni ohra ghalfejn i¢c-Cahda tat-tieni e¢cezzjoni tieghu

hija misthoqqa.

55. Cirkostanzi ohrajn i fil-fehma tal-Qorti jkomplu jsahhu I-
konkluzjonijiet li wasslet ghalihom I-Ewwel Qorti, u mhux imeruhom,
huma mbaghad kemm il-fatt li [-appellant dam sas-sena 2014 sabiex
biddel I-indirizz tal-karta tal-identita fuqg il-fond inkwistjoni, kif ukoll I-
istqarrija tal-appellant stess li Francesco Saverio Attard ma ried qatt

jaghmel xi ftehim mieghu bil-miktub.

56. Ghalkemm veru li I-kitba mhijiex xi rekwizit ghas-siwi ta’ ftehim ta’
kommodat, il-Qorti tqis li kieku Francesco Saverio Attard tassew kellu r-

rieda li jaghti I-fond inkwistjoni b’self lill-appellant sabiex dan jghix fih

flimkien ma’ martu ghal hajtu kollha, wisq probabbli, Attard ma kienx
sejjer isib xi oggezzjoni li jnaggax dak il-ftehim bil-kitba (ara fdan is-sens

il-kontroezami ta’ Noel Theuma fpagna 158 tal-atti tal-kawza).

57. Hekk ukoll, li kieku I-ftehim originali ta’ bejn il-partijiet kien li Noel
Theuma seta’ jibga’ jghix fil-fond inkwistjoni ghal tul hajtu kollha u mhux
ghal ftit taz-zmien sakemm isib post iehor fejn joqghod, dan x’aktarx ma
kienx sejjer ihalli sa Settembru tas-sena 2014, biex ghall-ewwel darba
jirregistra b’mod formali r-residenza tieghu fuq I-indirizz tal-fond
inkwistjoni (ara x-xhieda ta’ Joseph Rivans li tressaq bhala xhud fisem |-
Adenzija ldentita Malta, fpagni 105 u 106 tal-atti tal-kawza, kif ukoll

Dokument JR2 fpagna 104 tal-atti tal-kawza).

58. Raguni ohra li tkompli ssahhah il-konvinzjoni ta’ din il-Qorti kemm
mhuwiex verosimili li I-appellat Francesco Saverio Attard seta’ ghadda |-
pussess tal-fond inkwistjoni fidejn il-konvenut appellant b'titlu ta’
kommodat u dan bil-ghan li jghix fih ghal tul hajtu kollha, hija mbaghad
marbuta max-xorta tat-titlu li Francesco Saverio Attard igawdi fuq I-istess

fond.

59. F’dan il-kaz, I-attur appellat Francesco Saverio Attard mhuwiex il-
proprjetarju tal-fond inkwistjoni, u t-titlu li jgawdi fuqu huwa ta’ semplici
kirja mill-Awtorita tal-Artijiet (ara x-xhieda tar-rapprezentant tal-Awtorita

tal-Artijiet fpagna 48 tal-atti tal-kawza).

60. Huwa veru li I-ligi taghna ma titlobx li I-kommodant ghandu bilfors
ikun is-sid assolut tal-haga li jaghti b’self ghall-uzu. Tant hu hekk li meta
gie biex ifassal l-artikoli rilevanti fil-Kodiéi Civili dwar il-kommodat, I-
awtur Sir Adriano Dingli, hass li ghandu jikkummenta li: «[o]mmetto
I'art. che il comodante ritiene la proprieta perché ... il comodante
puo non essere il proprietario» (silta mehuda mill-Annotazioni
All’Ordinanza VIl del 1868, f'pagna 114). Hekk ukoll fpagna 440 tan-
notamenti, Notes on Civil Law, il-Professur Victor Caruana Galizia
jikteb Ii:

«ltis not necessary that the object be the property of the lender, because
the function of «Commodatum» is not that of transferring the ownership
of the thing.»

61. Minkejja dan kollu pero, fl-istess waqt hawnhekk jibga’ jghodd ukoll
il-prin€ipju ta’ «xnemo dat quod non habet», li fi kliem aktar semplici jfisser

li wiehed ma jistax jaghti minn dak li m’ghandux.

62. Ifisser b’hekk, li filwaqt kerrej jista’, fil-principju, isellef lil terzi I-fond
mikri lilu, b’titlu ta’ kommodat, madankollu dan jista’ jaghmel hekk biss
sakemm hu ma jkunx mizmum bil-kuntratt li bih huwa jkun kiseb it-

tgawdija tal-fond b’kirja.

63. Dwar dan il-punt tal-ahhar, huwa mbaghad mifhum li anke jekk il-
kerrej ikun mizmum milli jissulloka I-fond mikri lilu, dik il-projbizzjoni
ghandha daqgstant iehor tghodd ghal kull ghotja tat-tgawdija tal-fond il

terzi b’titlu ta’ kommodat.

64. Ir-raguni wara dan tfissret tajjeb mill-Qorti ta’ Kassazzjoni fl-Italja,
fis-sentenza fil-kawza fl-ismijiet ta’ Soc. Cirio v. Pedicini moghtija fit-28
ta’ Gunju, 1926 (n.2112), li fiha nghad li:

«Nel divieto di subaffitto deve intendersi ricompreso anche il divieto di
concedere ad altri in godimento gratuito la cosa locata, risolvendosi tanto
il subaffitto, quanto il comodato nella sostituzione di una persona diversa
a quella del conduttore.»

65. Tassew, I-ghan ewlieni wara d-divjet kuntrattwali tas-sullokazzjoni,
huwa li sid ma jsibx gewwa hwejgu lil xi hadd li huwa ma jkunx jaf u li ma
jkun ghamel |-ebda ftehim mieghu. Ghalhekk jekk fkuntratt ta’ kirja, is-sid
espressament jiddikjara li I-kerrej la jista’ jissulloka u lanqas i¢edi I-kirja
tieghu, allura dan ikun ifisser li minghajr il-kunsens ta’ sid il-kera, il-kerrej

la jkun jista’ jaghti I-kirja lil terz bi hlas u lanqas b’xejn.

66. Lura ghall-kaz taghna, il-Qorti tosserva li fi zmien li fih I-appellant
dahal jghix fil-fond inkwistjoni, I-Artikolu 1614 tal-Kodiéi Civili ma kienx
jagra l-istess bhalma jagra llum. F'dak iz-zmien dan Il-artikolu kien
jipprovdi kif gej:

«1614. (1) ll-kerrej ghandu jedd i jissulloka I-haga, jew li jcedi I-Kiri
taghha, meta din is-setgha ma tkunx giet lilu mnehhija fil-kuntratt.

(2) Din is-setgha tista’ tigi mnehhija lilu ghalkollox jew in parti.»

67. Fil-kuntratt ta’ kirja li bih l-attur appellat kiseb it-tgawdija tal-fond

inkwistjoni minghand il-Gvern ta’ Malta, hemm imbaghad klawsola li tagra

hekk:
«ll-kerrej ma jistax icedi din il-krija jew jissulloka I-fond, sew kollu
kemm hu jew bi¢¢éa minnu jew jidhol fi shubija dwar il-fond minghajr
il-kunsens tal-Gvern» (silta mehuda mill-kuntratt tal-kirja tat-8 ta’
Jannar, 1976, Dok KB1, fpagna 41 tal-atti tal-kawza).
68. Ghar-ragunijiet li ghadhom kif jinghataw, il-Qorti tqis li b’din il-
klawsola, Francesco Saverio Attard ma seta’ qatt teknikament ghadda t-
tgawdija tal-fond inkwistjoni lill-konvenut appellant b’titlu ta’ kommodat
minghajr il-barka tal-Gvern, u fiha nfisha, din hija raguni ohra b’Zieda mar-

ragunijiet kollha li nghataw, ghalfejn |-appellant ma jistax jippretendi li

huwa gieghed jghammar gewwa I-fond inkwistjoni b’titlu ta’ kommodat.

69. Thares minn fejn thares, it-tieni e¢cezzjoni tal-konvenut appellant
ma setghetx ghalhekk tintlaga’, u galadarba huwa nagas milli jressaq xi
ecc¢ezzjoni ohra li biha qajjem xi forma ta’ titlu iehor li jaghtih il-jedd li jibqa’
jghammar fil-fond inkwistjoni, din il-Qorti sejra tkun gieghda tichad I-appell

u tikkonferma ghalkollox is-sentenza appellata.

70. Minkejja dan, din il-Qorti xorta wahda ma thossx li fi¢-cirkostanzi
ghandha tikkundanna lill-appellant sabiex ihallas I-ispejjez ta’ dan I-appell
ghal darbtejn, bhalma qgieghed jitlob I-attur appellat. Fl-ahhar mill-ahhar,
kien jaga’ fug spallejn |-attur appellat li jikkonvinci lill-Qorti sabiex timponi
s-sanzjoni mitluba minnu. Dan m’ghamlux u ghalhekk it-talba tieghu sejra

tigi wkoll michuda.

Decizjoni

Ghaldagstant ghar-ragunijiet fuq imsemmija, din il-Qorti gieghda ti¢had
l-appell tal-konvenut Noel Theuma, u ghalhekk gieghda tikkonferma s-

sentenza appellata ghalkollox, b’dan illi t-terminu ta’ xahrejn ghandu jibda

jghaddi mil-lum.

L-ispejjez kollha b’rabta ma’ dan |-appell ghandhom jithallsu kollha mill-

konvenut appellant Noel Theuma.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
SS

